
Melding om vedtak - Høyring. Søknad om løyve til å byggje 6 småkraftverk i 
Vaksdal.  NVE sin referanse 201300153-13 
 
 

Saka er behandla i  Kommunestyret - Sak 29/2015 
 
Det er gjort slikt vedtak: 
 
Eitt av dei seks omsøkte kraftverka i Vaksdal peikar seg svært negativt ut i friluftssamanheng og tap 
av INON-område. Det gjeld Skarvagrovi kraftverk i Bergsdalen, som er innfallsporten til eit viktig 
regionalt friluftsområde med hytter og t-merka løyper.  
 
Vaksdal kommune er også negativ til Boge 3 kraftverk ovanfor Boge og Vaksdal ved Sørfjorden. 
Vassdraget vert nytta av Vaksdal kommune som drikkevasskjelde for tettstaden Vaksdal og Boge 
med ca 1200 innbyggjarar. Det har også ein stor lokal friluftsverdi og ein fjernar vatn frå det frå før 
kraftig regulerte Vaksdalvassdraget.  
 
Vaksdal kommune kan gå inn for Markåni kraftverk ved Bolstadfjorden og Sædalen kraftverk ved 
Vaksdal dersom gode avbøtande tiltak vert pålagt.   
 
Når det gjeld Moko kraftverk på Dale går Vaksdal kommune mot det omsøkte alternativet på grunn 
av at det får svært negativ effekt på eit viktig oppvekstområde for sjøaure. Dette kan løysast ved eit 
tidlegare vurdert alternativ med gode avbøtande tiltak.  
 
Oddmundsdalen er ein negativ til på grunn av bygging av permanent veg inn i eit urørt område. 
Dette kan løysast ved å reetablere terrenget etter at anleggsarbeida er avslutta. 
 
 
 

Norges vassdrags- og energidirektorat 

Referanser: Saksbehandlar: Dato: 

Dykkar:  Sveinung Klyve 12.05.2015 
Vår: 14/2029 - 15/3277 sveinung.klyve@vaksdal.kommune.no  

Brevet er godkjent elektronisk og har difor ingen underskrift. 
 
 

 
Mottakarar: 

Norges vassdrags- og energidirektorat 

